
Karuna Stava

ಕರುಣಾಸ್ತವಃ

ಆಚಾರ್ಯಬಂಧುಬತ್ತವಿರಚಿತಃ .
ಸ್ತುತ್ವಾ ಪ್ರಣಮ್ಯಮಭಯಂಕರಸರ್ವಸತ್ತ್ವಂ
ಸಂಪೂರ್ಣಚಂದ್ರವದನಾಂಬುಜಪತ್ರನೇತ್ರಂ .

ಸರ್ವಜ್ಞಜ್ಞಾನಮುಕುಟೋಜ್ಜ್ವಲಮುಕ್ತಿಮಾರ್ಗ
ತಂ ಪದ್ಮಪಾಣಿವರಭೂಷಿತಜ್ಞಾನರಾಶಿಂ .. 1..

ಉತ್ತುಂಗನಾಕವರಪೀನಕಪೋಲವಕ್ತ್ರಂ
ರಕ್ತಾಧರಂ ಹಿಮತುಷಾರಸಿತಾಸುದಂತಂ .

ಬ್ರಹ್ಮೇಶ್ವರಂ ಶ್ರುತಿಧರಂ ಮಧುರಂ ಚ ವಾಕ್ಯಂಶ
ತಂ ಪದ್ಮಪಾಣಿಮೃದುವರ್ಣಸ್ವರಂ ನಮಾಮಿ .. 2..

ಮಾಲಾಧರ ಕನಕರತ್ನವಿಭೂಷಿತಾಂಗಂ
ನೇತ್ರತ್ರಯಂ ಜಟವಿಭೂಷಿತಬಾಲಚಂದ್ರಂ .

ಕೃಷ್ಣಾಜಿನಾಂಬರಧರಂ ಚ ಸುವರ್ಣವರ್ಣ
ತಂ ಪದ್ಮಪಾಣಿಮೃದುಗಾತ್ರಭರಂ ನಮಾಮಿ .. 3..

ತ್ವಾಂ ಲೋಕನಾಥಮವಲೋಕಿತನಾಮಧೇಯಂ
ಯಜ್ಞೋಪವೀತಸುದ(ಶುಭ)ಚಂಚಲಸರ್ಪರಾಜಂ .

ಚಿಂತಾಮಣಿಪ್ರವರಕುಂಡಲಘೃಷ್ಟಗಾತ್ರಂ
ತಂ ಪದ್ಮಪಾಣಿಸ್ತುತಿಸರ್ವಕೃತಂ ನಮಾಮಿ .. 4..

ತ್ವಂ ಜ್ಞಾನರಾಶಿವರಭಾಷಿತಸರ್ವಸತ್ತ್ವಃ
ಸಂಸಾರಕಂಪತಿಮಿರಾರ್ಣವಮಗ್ನಸತ್ತ್ವಾನ್
ಆಲೋಕಿತೇ ಪದಮನುತ್ತರಬೋಧಿಮಾರ್ಗ
ಪದ್ಮಪಾಣಿವರಮಾರ್ಗದದನಮಾಮಿ .. 5..

ಗತ್ವಾ ಚ ಯೇನ ನರಕೇಷು-ಅವೀಚಿಮಗ್ನಂ
ಶೀತೀಕೃತಂ ಹೃದಿ ವಿಶಾಲರುಹಂ ಸಪದ್ಮಂ .

ಯೋ ನಾರಕೀ(ಕ)ಸಕಲದುಃಖಮನಾಶಯಚ್ಚ
ತ ಪದ್ಮಪಾಣಿನರಕಾಗ್ನಿಶಮಂ ನಮಾಮಿ .. 6..

ತಂ ಸಂತ್ರಾಸಯಂತಿಯಮಪಾಲಕಮಗ್ನಭೂಮಿ

ಹೇ ಧರ್ಮರಾಜಮಿವ ಆಗತಕಾಮರೂಪಿ .

ಯೇ ಕರ್ಮಭೂಮಿಮಿವ ಧ್ವಂಸತಿ ತೇ ನಿಮಿತ್ತಂ
ತಂ ಪದ್ಮಪಾಣಿಹತಶಾಸನತಂ (?)ನಮಾಮಿ .. 7..

ಗಲ್ವಾ ಚ ಯೇನ ವರರೂಪಮನೋಹರಾಯ
ತ್ರೈಲೋಕ್ಯನಾಥಮಭಯಂಕರ ಸರ್ವಸತ್ತ್ವಾಃ .
ದುಃಖಾರ್ಣವೇ ತವ ಸ್ಮರಾಣಿ ವಿಮುಕ್ತಿದುಃಖಂ
ತಂ ಪದ್ಮಪಾಣಿಹತಕಿಲ್ವಿಷಕ ನಮಾಮಿ .. 8..

ತ್ವಂ ಪ್ರೇತಲೋಕಗತಯೇ ಕರುಣಾವಶೇನ
ಗೀ ಸೂಚೀಮುಖಾನುದರಪರ್ವತಜೀರ್ಣಮಂಗಾನ್ .

ಕ್ಷುತ್ತೃಷ್ಣದುಃಖಭಯಪೀಡಿತಪ್ರೇತಸತ್ತ್ವಾನ್
ತಂ ಪದ್ಮಪಾಣಿತೃಷನಾಶಕರಂ ನಮಾಮಿ .. 9..

ಅನ್ಯೋನ್ಯಭಕ್ಷಕ್ಷುಧಪೀಡಿತಪ್ರೇತಸತ್ತ್ವಾಃ
ಸಂಪೀಯತೇ ಕರರುಹಶ್ರವತೇ ನದೀಭಿಃ .
ಪುಷ್ಟಿ ಶರೀರಹತಭುಕ್ಷತೃಷಾತುರಾಣಾಂ
ತಂ ಪದ್ಮಪಾಣಿಹತಭುಕ್ಷತೃಷಂ ನಮಾಮಿ .. 10..

ಗತ್ವಾ ತಮ ಭುವನವಜಿತಚಂದ್ರಸೂರ್ಯೇ
ಚಿಂತಾಮಣಿಜ್ವಲಿತರತ್ನಪ್ರಭಾವಭಾಸೇ .

ತಂಯಕ್ಷರಾಕ್ಷಸಗಣಶ್ಚರಣೇ ನಮಸ್ತೇ
ತಂ ಪದ್ಮಪಾಣಿತಮಭಂಗಕೃತಂ ನಮಾಮಿ .. 11..

ಗತ್ವಾ ಚ ಯೇನ ಬಲಿಭಗ್ನಮನೋರಥಸ್ಯ
ಯದ್ದೀಯತೇಽನುತ್ತರಪಿಂಡಪಾತ್ರಂ .

ಧರ್ಮಕಥೇನ ಪರಿತರ್ಪಿತದಾನವೇಂದ್ರ
ತಂ ಪದ್ಮಪಾಣಿವರಧರ್ಮದದಂ ನಮಾಮಿ .. 12..

ಗತ್ವಾ ಚ ಯೇನ ದಿವಿ ಕುಂಡಲದೇವಪುತ್ರಂ
ದಾನಸ್ಯ ಹೀನಕ್ಷುಧಪೀಡಿತದುಃಖಿತಂ ಚ .

ತಂಯಾಚಯಾಮಿ ಪರಿಪೂರ್ಣಸಮೃದ್ಧಿರತ್ನಂ
ತಂ ಪದ್ಮಪಾಣಿಧನವೃದ್ಧಿಕರಂ ನಮಾಮಿ .. 13..

ಘಾತಸ್ಯ ತ್ವಂ ಕಾಮರೂಪಮುಪದರ್ಶಿತರಾಕ್ಷಸೀಭಿಃ
ಕಾಮಾವಶೇನ ಚರಿತಂ ತವ ರಾಕ್ಷಸೀಭಿಃ .
ಚಿತ್ತಪರಿವಜಿತಧರ್ಮಚಿತ್ತಂ
ತಂ ಪದ್ಮಪಾಣಿಬಹುರೂಪಧರಂ ನಮಾಮಿ .. 14..

ವಿಣ್ಮೂತ್ರಭೂಮಿಕೃಮಿಕೋಟಿಸಮುದ್ಭವಂತಿ

ಗತ್ವಾ ಚ ಯೇನ ಅಲಿರೂಪಮನುಸ್ಮರಂತಿ .

ನಿಃಸಾರಿತಂ ಘುಣಘುಣಾಯ ದದಂತಿ ಧರ್ಮ
ತಂ ಪದ್ಮಪಾಣಿಮಲಿರೂಪಧರಂ ನಮಾಮಿ .. 15..

ದುಭಿಕ್ಷಮಾಗಧವಿಶಾಲಭವೇಷು ಪುಷ್ಟಿ ಪುಷ್ಟಿ ಮಾಮಲಾ
ಕ್ಷುತ್ತೃಷ್ಣದುಃಖಭಯಪೀಡಿತಸರ್ವಸತ್ತ್ವಾಃ .
ಧಾನ್ಯಾದಿವೃಷ್ಟಿಬಹುವ್ರೀಹಿಸಮೃದ್ಧಿರತ್ನಂ
ತಂ ಪದ್ಮಪಾಣಿವರಕಾರುಣಿಕಂ ನಮಾಮಿ .. 16..

ವಾರಾಹ-ಅಶ್ವಕೃತರೂಪಮಹಾಜವೇನ
ಉದ್ಧೃತ್ಯ ಯೇನ ವಣಿಜೋ ಭಯರಾಕ್ಷಸೀಭಿಃ .
ಕ ಆಸ್ತೀರ್ಯ ತಂ ಪವನವೇಗಮಹಾಸಮುದ್ರ
ತಂ ಪದ್ಮಪಾಣಿಜಿತಮೃತ್ಯುಭಯಂ ನಮಾಮಿ .. 17..

ಧಾತುಕಂ ತವ ಭಜಾಮಿ ವಿಮುಕ್ತಿದುಃಖಂ
ನಾನಾಸಮಾಧಿಪರಿಪೂರ್ಣವಿಚಿತ್ರಮಗ್ನಂ .

ತ್ವದ್ರೋಮಕೂಪನಿವಸಂತಿ ಅನೇಕಸತ್ತ್ವಾಃ
ತಂ ಪದ್ಮಪಾಣಿಕ್ಷಯನಾಶಕರಂ ನಮಾಮಿ .. 18..

ನಾನಾಭಯಾನಿ ತವ ನಾಮಮನುಸ್ಮರಂತಿ
ರಾಜ್ಞಶ್ಚ ದಂಡಭಯರಾಕ್ಷಸಚೌರಭೂತೈಃ .
ನದ್ಯಾದಿಮಾರ್ಗಹತಕಂದರ ಚಾಗ್ನಿದಗ್ಧಂ
ತಂ ಪದ್ಮಪಾಣಿಮಭಯಂ ದದತಂ ನಮಾಮಿ .. 19..

ವ್ಯಾಘ್ರೀಭಯಂ ಖಗಪಿಶಾಚಸಡಾಕಿನೀನಾ-
ಮಾಪತ್ಸು ವ್ಯಾಧಿಬಹುಕುಷ್ಠವಿಯೋಗದುಃಖಂ .

ನಾಶಯಂತಿ ತಂ ಪದ್ಮಪಾಣಿಭಯನಾಶಕರಂ ನಮಾಮಿ .. 20..

ವೈರಾಗ್ಯಕ್ಲೇಶಬಹು-ಆಪದ
ಶುಕ್ಲಾಷ್ಟಮೀನಿಯಮಧರ್ಮಮಮೋಘಪಾಶಂ
ತಸ್ಮೈ ಕೃತಂ ವಿಜಿತಮಿಂದ್ರಿಯಬ್ರಹ್ಮಚರ್ಯಂ .

ಸರ್ವಪ್ರಣಮ್ಯ ನಿಜಗೇಯಮಶೇಷಪಾಪಂ
ತಂ ಪದ್ಮಪಾಣಿವರದಂ ಸತತಂ ನಮಾಮಿ .. 21..

ನಿತ್ಯಂ ವಸನ್ ಗುಣಸಮೃದ್ಧಿತಪೋಬಲೇಷು
ನಾನಾದ್ರುಮೈಸ್ತಿಲಕಚಂಪಕಪಾರಿಜಾತಃ .
ರಮ್ಯಂ ತಡಾಗದ್ವಿಜಶ್ವಾಪದಸೇವಿತಂ ಚ
ತಂ ಪದ್ಮಪಾಣಿನಿರಯೇಷು ಸದಾ ನಮಾಮಿ .. 22..

ದೇವೈಃ ಕುಬೇರವರುಣೈರ್ಯಮವಂದಿತಶ್ಚ

karuNAstavaH.pdf 3



ಕರುಣಾಸ್ತವಃ

ಗಂಧರ್ವಯಕ್ಷಮುನಿದಾನವವಂದಿತಶ್ಚ .
ರಕ್ಷಶ್ಚ ನಾಗಮನುಜೈಶ್ಚ ನಮಸ್ಕೃತೇಷು
ಭೂತೈಃ ಪಿಶಾಚಗರುಡೇಶ್ಚ ನಮಸ್ಕೃತೇಷು .. 23..

ಯೇಯೇ ಪಠಂತಿ ಕರುಣಾಸ್ತವ ನಿತ್ಯಕಾಲಂ
ಶಾಂತಿ ಚ ಪುಷ್ಟಿಧನವೃದ್ಧಿಷು ಲಬ್ಧಕಾಮಾಃ .
ಆಯುರ್ವಿಭೂತಿವರಸೌಖ್ಯವಿಶಾಲಭಾಗೀ
ತ್ರೈಕಾಲಪ್ರಾಪ್ತಮಪಿ ಪಶ್ಯತಿ ಲೋಕನಾಥಂ .. 24..

ಸಂಕೀರ್ತಯಂತಿ ತವ ವೀರ್ಯಮಹಾನುಭಾವ
ರಾತ್ರೌ ದಿವಾ ಚ ತವ ನಾಮಮನುಸ್ಮರಂತಿ .

ದುಃಸ್ವಪ್ನವಿಘ್ನಭಯಪಾಪವಿನಾಶಯಂತಿ
ತುಷ್ಯಂತು ದೇವ ಸತತಂ ತವ ರಕ್ಷಯಂತಿ .. 25..

ಇತಿ ಶ್ರೀಮದಾರ್ಯಾವಲೋಕಿತೇಶ್ವರಭಟ್ಟಾರಕಸ್ಯ
ಶ್ರೀಬಂಧುದತ್ತಾಚಾರ್ಯಕೃತಃ ಕರುಣಾಸ್ತವಃ ಸಮಾಪ್ತಃ .

